
 

Բնակչության թիվ 84 790 

Տնային տնտեսությունների թիվ 21.020 

Երեխաների թիվ 28 268 

Գործազուրկներ N/A 

«Ընտանեկան նպաստ» համակարգում 

հաշվառված տնային տնտեսությունների թիվ 

1248 

Համայնքային սոցիալական աշխատող Այո 

ՀԿ-ների թիվը 4 

Ֆոկուս խմբային հանդիպման 

մասնակիցների թիվ 

37 

(տարիք 18-65` 35 , 65+` 14 մասնակից) 

Սոցիալական հիմնախնդիրներ, կարիքներ 

 

Համայնքի առաջնային կարիքներից մասնակիցներն առանձնացրեցին հետևյալ 

կարիքները 

➢ 

➢ 

➢ 

➢ 

➢ 

➢ 

➢ 

➢ Համայնքում բացել կարի արտադրամաս, 

➢ Բացել տարեցների ժամանցի և խնամքի կենտրոն, 

➢ Բացել մանկական ժամանցի, զարգացման կենտրոններ, 

➢ Բացել մասնագիտական ուղղվածության, ստեղծագործական կենտրոններ՝ 

կավագործություն, ասեղնագործություն, քանդակագործություն, թատրոն, 

երաժշտություն և այլն։ 

➢ Բացել կանանց ձեռքի աշխատանքների կենտրոն, որտեղ հնարավոր կլինի սովորել, 

ստեղծագործել և հնարավորության դեպքում վաճառել աշխատանքները, 

➢ Հիմնել հաշմանդամություն ունեցող երեխաների և չափահաս անձանց 

ծառայություն, խնամքի կենտրոն, որպեսզի ծնողները կարողանան աշխատել։ 

➢ Շատ լավ կլիներ, որ բացվեին գործարաններ, նոր աշխատատեղեր, որ 

աղքատությունը նվազի և մարդիկ ապրեն արժանավայել։ 



➢ Վերանայել ծերության թոշակի չափանիշները, հաշվի առնվել մարդկանց 

աշխատունակությունը, մասնագիտական փորձը, ֆիզիկական 

հնարավորությունները, որպեսզի այդ տարիքում գտնվող մարդն իրեն անպիտան 

չզգա, ունենա շփման հարթակ երիտասարդ սերնդի հետ, փոխանցի տարիներով 

ձեռքբերված հմտությունները։ 

➢ Համայնքում գործող պետական և ոչ պետական կառույցների և բնակչության միջև 

անվստահության մթնոլորտը փոխելու համար հաճախ կազմակերպել 

հանդիպումներ ոլորտի մասնագետների և հիմնական շահառուների միջև, 

խրախուսել ձեռներեցությունը, նոր գաղափարները, աշխատասիրությունը։ 

➢ Համայնքի ծայրամասային թաղամասերում ուշադրություն դարձնել վաղ 

դեռահասության փուլում գտնվող երեխաների վրա։ Նրանց արտադպրոցային 

կրթությունն ու ժամանցը կազմակերպելու համար ստեղծել կենտրոններ, որտեղ 

կուսուցանվեն կյանքի հմտություններ, կար ու ձև, ինքնապաշտպանությունը 

խրախուսող սպորտաձևեր, փայտագործություն։  

➢ Համայնքում հիմնադրել ընտանեկան կենտրոն, որտեղ հոգեբանական 

ծառայություն կստանան ոչ միայն կանայնք, այլ նաև տղամարդիկ, զույգերը, որից 

կշահեն երեխաները։  

➢ Բարձրացնել իրազեկվածությունը համայնքային իրադարձությունների 

վերաբերյալ, ապահովել համայնքի բնակիչների տեղեկացվածությունը։ 

➢ Որպեսզի մատուցվող սոցիալական ծառայությունները արդյունավետ և որակյալ 

լինեն, անհրաժեշտ է դրանք համալրվեն երիտասարդ կադրերով, կամավորներով, 

որակյալ մասնագետներով, փոխվեն պետական չափորոշիչները, շեշտադրվի ոչ թե 

թղթաբանական հարցերը, այլ կենդանի շփումը շահառուի հետ։ Ծառայություն 

տրամադրողները ունենան մարդկանց հետ շփվելու կարողություններ և 

հմտություններ, անցնեն վերապատրաստումներ, արժանապատիվ 

վարձատրություն ունենան, հատուկ ուշադրություն դարձվի հոգևոր արժեքների 

զարգացման վրա, գնահատեն մարդուն որպես բարձրագույն արժեք, նրա 

նկատմամբ ցուցաբերեն հարգանք, ապրումակցում: Եղած մասնագիտական 

ռեսուրսը ոչ թե կրճատվի, այլ ավելացվի։  

Ընտանիքների աջակցության ծառայություն Արմավիր խոշորացված 

համայնքում

 

 

 





 

 

  

 

 

 

 

 

 

 



 

 

 

 

 

 



 

 

 

 

 






